
Ittra lill-Poplu ta’ Alla
tal-E.T. Mons. Mario Grech
Isqof ta’ Ghawdex

Id-devozzjoni lejn 1-Erwieh

Dan l-ahhar, persuna rrakkontatli kif qalghet grazzja bl-intercessjoni tal-
erwieh. Fissritli li wara li talbet bil-qalb lil xi familjari u hbieb mejtin
biex iressqu l-karba taghha quddiem Gesu, hija kellha konferma li hu
wiegeb ghat-talba tal-erwieh! L-argument ta’ din il-persuna huwa
semplici hafna: meta dawk li jhobbuha jaghlqu ghajnejhom ghal din id-
dinja, wara li jkunu ghaddew mit-tisfija huma jaraw lil Alla wi¢¢ imb
wic¢; misjuqin minn din l-istess imhabba u ghozza, dawn l-erwieh li
geghdin fil-prezenza ta’ Alla, jidhlu ghalina quddiemu.

Spiss jigri li, meta nkunu nixtiequ nhabbtu I-bieb tas-Sema, ahna nfittxu
l-appogg tal-qaddisin. Naghmlu sew, ghax kif tghallem il-Knisja, il-
gaddisin fis-Sema jghixu quddiem il-Mulej u ma jieqfu qatt jitolbu
ghalina quddiem il-Missier. Il-herqa taghhom ta’ ahwa tghin hafna d-
dghufija taghna (ara Lumen Gentium, 49).

Imma kif ahna nitolbu lill-qaddisin jidhlu ghalina quddiem Alla, ghaliex
ma ghandniex insejhu lill-gheziez taghna li jkunu telqu qabilna biex
jitolbu ghalina? Huwa fatt li ebda qaddis ma jafna dagskemm ikunu
jafuna n-nanniet, il-genituri, iz-zijiet, forsi wkoll uliedna li nkunu
tliftniehom f'din id-dinja imma ksibniehom fis-Sema. Jinghad 1li meta
kien fuq is-sodda tal-mewt, San Duminku ta’ Guzman qalilhom hekk lil
hbiebu: “Tibkux. Jien inkunilkom aktar utli wara li mmut u nkun nista’
nghinkom tassew aktar minn meta jien haj”. Qabel ma mietet, Santa
Tereza tal-Bambin Gesu qalet: “Jien nghaddi z-zmien tieghi fis-Sema
naghmel il-gid fuq l-art”. U z-zaghzugh San Alwigi Gonzaga, i bhalissa
ged niccelebraw il-Gublew Straordinarju tieghu, ftit jiem gabel miet
kiteb lil ommu: “Sinjura, ara li ma tonqosx lit-tjieba bla qies ta’ Alla; dan
inti tkun taghmlu jekk tibki bhala mejjet lil dak li jkun jghix quddiem
Alla, minn fejn bit-talb tieghu jista’ jghinek wisq aktar milli qatt jista’
fdin il-hajja”.

Hafna huma tal-fehma li l-ewwel referenza li nsibu fil-Bibbja li
tikkonferma 1i l-erwieh tajba jitolbu ghalina nsibuha fit-Tieni Ktieb tal-
Makkabin, fejn naqraw li darba, il-Qassis il-kbir Onija kellu vizjoni ta’
ragel imdawwar b’ghageb ta’ maesta mill-aqwa, u dan qal hekk dwaru:
“Dan hu 1I-habib ta’ hutu, il-bniedem li jitlob dejjem ghall-poplu tieghu u
I-belt il-qaddisa” (15:14).

San Alfons Maria de’ Liguori huwa konvint li l-erwieh tajba jistghu
jitolbu ghalina anki meta jkunu ghadhom il-Purgatorju jgarrbu I-
purifikazzjoni: billi huma mahbuba minn Alla u kkonfermati fil-grazzja,
ma hemm xejn xi jtellithom milli jitolbu ghalina. Alla jippermetti li 1-
erwieh hbieb tieghu jkunu jafu x’'inhuma x-xewqat taghna biex imbaghad
huma jitolbu ghalina. Hekk bejnna u bejnhom jibga’ dan il-bdil ta’ atti ta’
mhabba billi ahna nitolbu ghalihom u huma jitolbu ghalina. Santa
Katerina minn Bologna, meta kien ikollha bzonn ta’ xi grazzja, kienet
tirrikorri ghand l-erwieh tal-Purgatorju u t-talb taghha kien mismugh;
anzi, hija tghid li hafna grazzji li ma kenitx taqla’ bl-intercessjoni tal-
gaddisin, hija qalghethom permezz tal-erwieh tal-Purgatorju (ara 1-ktieb
ta’ San Alfons, Del Gran Mezzo della Preghiera).

Il-fatt 1i nitolbu lill-erwieh ma ghandux inessina d-dmir li nitolbu
ghalihom ukoll. It-talb taghna ghall-erwieh huwa att ta® mhabba u
rikonoxxenza ghal dak kollu li huma ghamlu maghna f'din id-dinja. Xi
drabi s-suffragju li noffru lill-erwieh, anki b’xi karita li naghmlu, huwa
wkoll mod kif infittxu nissodisfaw xi djun pendenti li jkollna maghhom.
Fuq kollox, meta niftakru fihom fit-talb taghna, spec¢jalment waqt is-
sagrificcju tal-quddiesa, ahna nkunu ged irroddu hajr lil Alla li jkun
tahomlna fhajjitna.

Fid-dawl ta’ dan, issa li bdejna x-xahar ta’ Novembru, li nafuh ukoll
bhala ‘x-Xahar tal-Erwieh’, nistedinkom titolbu kemm ghall-erwieh tal-
Purgatorju u kemm biex titolbu lil Alla bl-intercessjoni tal-antenati
gheziez taghna, sew jekk ghadhom fiz-zmien tal-purifikazzjoni u iktar u
iktar jekk qeghdin fis-sebh u jaraw car ’l Alla kif inhu fih innifsu, Wiehed
fi Tliet Persuni. Alla huwa l-qofol tad-devozzjoni taghna lejn 1-erwieh.
Fil-fatt, bit-talb taghna nghinu lill-erwieh ihaffu jinghagdu ma’ Alla, u
meta nitolbuhom, huma jghinuna ngarrbu l-qawwa feddejja ta’ Kristu.
Ghaldagstant, il-kult Nisrani lejn l-erwieh m’ghandu x’jagsam xejn ma’
celebrazzjonijiet jew prattici tal-okkult, partikularment dawk li nisimghu
dwarhom f’dan iz-zmien.

Aghtihom, o Mulej, il-mistrieh ta’ dejjem.

Moghtija mill-Kurja tal-Isqof, ir-Rabat, Ghawdex, nhar it-Tnejn 22 ta’
Ottubru 2018, Tifkira liturgika tal-Papa San Gwanni Pawlu II.

